КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Сьӧмкуд да МИ!” пилотнӧй проект олӧмӧ пӧртӧм йылысь да “Коми Республикаын “Войтырлӧн сьӧмкуд” проект йылысь” Коми Республикаса Юралысьлысь 2016 во ода-кора тӧлысь 13 лунся 66 №-а Индӧд олӧмӧ пӧртан мераяс йылысь” Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пӧртны олӧмӧ “Изьва” муниципальнӧй районса муниципальнӧй юкӧн мутасын (Коми Республикаын “Войтырлӧн сьӧмкуд” проект серти) “Сьӧмкуд да МИ!” пилотнӧй проект.
2. Пыртны “Коми Республикаын “Войтырлӧн сьӧмкуд” проект йылысь” Коми Республикаса Юралысьлысь 2016 во ода-кора тӧлысь 13 лунся 66 №-а Индӧд олӧмӧ пӧртан мераяс йылысь” Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧ татшӧм вежсьӧмъяс:
1) 1 пунктын “2016 во да водзӧ мунысь вояс вылӧ” кывъяс киритны;
2) содтыны татшӧм сюрӧса 21 пункт:
“21. Вынсьӧдны “Сьӧмкуд да МИ!” пилотнӧй проект йылысь положение тайӧ шуӧм дорӧ 3 №-а содтӧд серти.”;
3) 2016 во да водзӧ мунысь вояс вылӧ “Войтырлӧн сьӧмкуд” проект олӧмӧ пӧртан этапъясын, кутшӧмъясӧс вынсьӧдӧма шуӧмӧн (1 №-а содтӧд):
а) нимсӧ гижны тадзи:
“Войтырлӧн сьӧмкуд” проект олӧмӧ пӧртан этапъяс”;
б) 2 пунктса коймӧд абзацын “кутшӧмъясӧс вӧзйӧны пӧртны олӧмӧ” кывъяс бӧрын содтыны “граждана да (либӧ)” кывъяс;
4) “Войтырлӧн сьӧмкуд” проект дорӧ индӧм муртӧсъяслы войтырлӧн проектъяслысь лӧсялӧмсӧ урчитӧм серти удж котыртан пӧрадокын, мый вынсьӧдӧма шуӧмӧн (2 №-а содтӧд), (водзӧ – Пӧрадок):
а) 2 пунктса “г” пунктув гижны тадзи:
“г) вынйӧр сӧвмӧдан да спорт юкӧнын – пӧртны олӧмӧ плоскостнӧй спорт сооружениеяс, на лыдын керкагӧгӧрса спорт площадкаяс, капитальнӧя дзоньталӧм, дзоньталӧм да лӧсьӧдӧм серти войтырлысь проектъяс да ньӧбны, вайны да тэчны плоскостнӧй спорт сооружениеяслы да спорт площадкаяслы стационарнӧй спорт оборудование;”;
б) Коми Республикаын “Войтырлӧн сьӧмкуд” проект олӧмӧ пӧртӧм серти войтырлысь проектъяс бӧрйӧмын участвуйтӧм вылӧ заявкаын (Пӧрадок дорӧ 1 содтӧд) “Гражданалӧн чукӧртчылӧмъяс дырйи проект дор сувтісны олысьяс: ____ морт” кывъяс вежны “Проект дор сувтісны: _____ морт” кывъясӧн;
5) содтыны содтӧд серти 3 №-а содтӧд.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь

Сыктывкар
2019 вося тӧвшӧр тӧлысь 14 лун
5 №
Коми Республикаса Веськӧдлан котырлӧн
2019 во тӧвшӧр тӧлысь 14 лунся 5 №-а шуӧм дорӧ
СОДТӦД
“ВЫНСЬӦДӦМА
Коми Республикаса Веськӧдлан котырлӧн
2018 во ода-кора тӧлысь 20 лунся 252 №-а шуӧмӧн
(3 №-а содтӧд)
“Сьӧмкуд да МИ!” пилотнӧй проект йылысь
ПОЛОЖЕНИЕ
1. “Сьӧмкуд да МИ!” пилотнӧй проектлӧн (водзӧ – пилотнӧй проект) шӧр могӧн лоӧ “Войтырлӧн сьӧмкуд” проектын участвуйтӧм вылӧ вӧзйӧм проектъяссӧ бӧрйӧмын да олӧмӧ пӧртӧмын, а сідзжӧ “Войтырлӧн сьӧмкуд” проект серти бӧрйӧмсӧ прӧйдитӧм войтырлысь лӧсялана проектъяссӧ олӧмӧ пӧртӧм бӧрся водзӧ видзӧдӧмын гражданалысь участвуйтӧмсӧ активизируйтӧм.
Пилотнӧй проект серти проектъяссӧ, кутшӧмъясӧс вӧзйӧны пӧртны олӧмӧ “Войтырлӧн сьӧмкуд” проект дорӧ индӧм муртӧсъяслы войтырлӧн проектъяслысь лӧсялӧмсӧ урчитӧм серти удж котыртан пӧрадоклӧн 1 пункт серти, мый вынсьӧдӧма Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧн (2 №-а содтӧд), (водзӧ – Пӧрадок) бӧрйӧ коллегиальнӧй орган, кутшӧмӧс котыртӧны Коми Республикаын муниципальнӧй районӧ пырысь овмӧдчӧминъяслӧн олан пунктъясын пыр олысь граждана лыдысь (водзӧ лӧсялӧмӧн – сьӧмкуд комиссия, муниципальнӧй район).
Сьӧмкуд комиссия артмӧ медшӧр да резервнӧй составъясысь, кутшӧмъясӧс овмӧдчӧминъяссянь петкӧдлысьяслысь лыдсӧ, а сідзжӧ сьӧмкуд комиссиялысь уджалан пӧрадоксӧ урчитӧны лӧсялана муниципальнӧй районлӧн меставывса асвеськӧдлан олӧмӧ пӧртысь-тшӧктысь органӧн.
2. Пилотнӧй проектлӧн могъяс:
гражданалысь финансӧвӧй тӧдӧмлунсӧ кыпӧдӧм;
“Войтырлӧн сьӧмкуд” проект серти бӧрйӧмсӧ прӧйдитӧм войтырлысь проектъяссӧ олӧмӧ пӧртігӧн муниципальнӧй районлӧн меставывса асвеськӧдлан органъяслӧн да муниципальнӧй районӧ пырысь овмӧдчӧминъяслӧн (водзӧ – меставывса асвеськӧдлан органъяс) удж бӧрся ӧтйӧза видзӧдӧмсӧ ёнмӧдӧм;
меставывса асвеськӧдлан органъяслӧн уджлысь восьсалунсӧ кыпӧдӧм;
меставывса тӧдчанлуна юалӧмъяс решитӧм серти гражданалысь да меставывса асвеськӧдлан органъяслысь выль ӧтув уджаланногсӧ лӧсьӧдӧм.
3. Пилотнӧй проектсӧ пӧртӧны олӧмӧ “Войтырлӧн сьӧмкуд” проект олӧмӧ пӧртан этапъяссӧ тӧд вылӧ босьтӧмӧн, кутшӧмъясӧс вынсьӧдӧма Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧн (1 №-а содтӧд), да сы серти колӧ нуӧдны татшӧм мероприятиеяс:
тайӧ Положениелӧн 1 да 4 пунктъясӧн урчитӧм корӧмъяссӧ тӧд вылӧ босьтӧмӧн сьӧмкуд комиссия лӧсьӧдӧм, муниципальнӧй районлӧн меставывса асвеськӧдлан олӧмӧ пӧртысь-тшӧктысь органӧн сьӧмкуд комиссиялысь медшӧр да резервнӧй составъяс вынсьӧдӧм;
велӧдан семинаръяс нуӧдӧмӧн, кӧні участвуйтӧны Коми Республикаса олӧмӧ пӧртысь власьт органъяслӧн специалистъяс, кодъяс Пӧрадоклӧн 2 пункт серти курируйтӧны верктуя нырвизьяс серти уджсӧ, Водзмӧстчана сьӧмкуд лӧсьӧдан проектнӧй шӧринса, кутшӧмӧс лӧсьӧдӧма Коми Республикаса велӧдан, наука да том йӧз политика министерстволӧн тшӧктӧд серти, муниципальнӧй районлӧн меставывса асвеськӧдлан органлӧн специалистъяс да сьӧм овмӧс юкӧнын мукӧд эксперт, сьӧмкуд комиссияӧ пырысьяслысь финансӧвӧй тӧдӧмлунсӧ кыпӧдӧм;
“Войтырлӧн сьӧмкуд” проект серти гражданаӧн да (либӧ) меставывса асвеськӧдлан органъясӧн олӧмӧ пӧртны вӧзйӧм проектъяслысь йӧзлы тӧдчанлунсӧ урчитӧм серти гражданалысь чукӧртчылӧмъяс индӧм да нуӧдӧм;
сьӧмкуд комиссияӧн войтырлӧн ошкӧм проектъяслысь лыддьӧг видлалӧм да урчитӧм верктуя нырвизьяссӧ да/либӧ войтырлӧн проект дор сувтӧм гражданалысь лыдсӧ, да/либӧ войтырлысь проект олӧмӧ пӧртігӧн благополучательяслысь лыдсӧ, да/либӧ войтырлӧн проектлысь йӧзлы тӧдчанлунсӧ тӧд вылӧ босьтӧмӧн;
сьӧмкуд комиссияӧн войтырлӧн ошкӧм проектъяслысь лыддьӧгсӧ урчитӧм серти кывкӧрталан документсӧ лӧсялана меставывса асвеськӧдлан органӧ водзӧ вынсьӧдӧм вылӧ ыстӧм;
сьӧмкуд комиссияӧн “Войтырлӧн сьӧмкуд” проект серти бӧрйӧмсӧ прӧйдитӧм войтырлӧн проектъяссӧ олӧмӧ пӧртӧм бӧрся видзӧдӧм.
4. Сьӧмкуд комиссияӧ вермӧны пырны граждана:
кодъяс пыр олӧны муниципальнӧй районӧ пырысь овмӧдчӧминъяслӧн олан пунктъясын;
кодъяслӧн эм бӧрйысян инӧд;
кодъяс оз лоны канму власьт органъясӧс петкӧдлысьясӧн, меставывса асвеськӧдлан бӧрйӧм органса депутатъясӧн, канму гражданскӧй служащӧйясӧн, муниципальнӧй служащӧйясӧн либӧ меставывса асвеськӧдлан органын мукӧд уджалысьӧн;
кодъяс сетісны сьӧмкуд комиссияын участвуйтӧм вылӧ заявка муниципальнӧй районлӧн меставывса асвеськӧдлан олӧмӧ пӧртысь-тшӧктысь органӧн индӧм пӧрадокын;
кодъяс дор сувтіс унджык граждана, коді вӧлі овмӧдчӧминлӧн олан пунктын нуӧдӧм чукӧртчылӧм вылын.”.
